
GOUVÈNÈ CUOMO ANONSE GEN YON PWOFESÈ SUNY COLLEGE OF NANOSCALE SCIENCE AND 

ENGINEERING KI SELEKSYONE KÒM PREMYE MANM PREZIDANSYÈL FONDASYON RECHÈCH LA  

Pwofesè Agreje Nano jeni nan CNSE, Doktè Fatemeh (Shadi) Shahedipour-Sandvik, nonmen pou l 

kowòdone Inisyativ Rezo Ekselans SUNY an (SUNY Networks of Excellence) 

 

 

Gouvènè Andrew M. Cuomo te anonse jodi a Pwofesè Agreje Nano Jeni nan SUNY College of Nanoscale 

Science and Engineering, Doktè Fatemeh (Shadi) Shahedipour-Sandvik, nonmen premye Manm 

Prezidansyèl nan SUNY Research Foundation pou kowòdone inisyativ Rezo Ekselans SUNY an ki pral 

ankouraje edikasyon wot teknoloji ak komèsyalizasyon kòm prensipal konpozan New York’s Innovation 

Agenda.  

 

“Jan travay li nan SUNY CNSE pwouve li, Doktè Shahedipour-Sandvik konprann kisa sa pran pou itilize 

sistèm edikasyon siperyè nivo mondyal nou an pou stimile inovasyon pou ka atire dyòb, epi pou devlope 

ekonomi nou an,”  te deklare Gouvènè Cuomo. “Li se kandida ideyal pou vanse New York’s Innovation 

Agenda api repwodi reyisit SUNY CNSE atravè eta a.”  

 

“Doktè Shahedipour-Sandvik se moun ki ka kowòdone Rezo Ekselans SUNY an ki pral konfime pozisyon 

sistèm nou an kòm lidè mondyal nan domèn rechèch epi mete plis mwayen nan men fakilte espè, 

chèchè eklere ak etidyan ki gen vizyon nou yo pou yo ka gen yon enfliyans kolektif ak dirab sou sosyete 

a,” te deklare Rektè SUNY an, Nancy L. Zimpher. “Nominasyon sa se yon lòt viktwa pou New York ak pou 

SUNY pandan n ap kontinye sipòte pwogram inovasyon Gouvènè Cuomo a.” 

 

“Se yon gwo plezi pou nou fè pati inisyativ revolisyonè Gouvènè Andrew Cuomo yo, tankou Rezo 

Ekselans SUNY an, k ap fòje yon modèl edikasyon ak rechèch nivo mondyal pou kreye opòtinite san 

parèy pou moun atravè Eta New York,” te deklare Vis Prezidan Senyò ak Direktè Jeneral CNSE CNSE, 

Doktè Alain Kaloyeros. “Nou felisite Shadi pou nominasyon distenge ak byen merite sa, ki se yon 

temwayaj angajman Rektè Nancy Zimpher pou ekselans akademik atravè inisyativ tou nèf Power of 

SUNY an, ak sipò Prezidan Tim Killeen ap bay pòtfèy rechèch SUNY kap devlope atravè misyon vital 

Fondasyon Rechèch la.” 

“Nou gen anpil chans pou nou genyen Doktè Shahedipour-Sandvik vin premye Manm Prezidansyèl 

Fondasyon Rechèch la,” te deklare Doktè Tim Killeen, Prezidan Fondasyon Rechèch la epi Vis Rektè SUNY 

pou Rechèch. “Shadi pote yon esperyans, yon vizyon ak yon enèji rekoni nan ekip rezo yo. Nou remèsye 

Doktè Kaloyeros ak kòlèg nou yo nan CNSE dèske yo prete nou resous presye sa.” 

 

Pou soutni plan edikasyon Gouvènè a, Doktè Shahedipour-Sandvik pral travay ak dirijan ak vis prezidan 

Fondasyon Rechèch la nan kanpis atravè sistèm SUNY an pou kowòdone avansman ak enplemantasyon 

Rezo Ekselans SUNY an. Gouvènè Cuomo te anonse lotre jou kat rezo yo se eleman kle New York’s 

Innovation Agenda la ki gen ladan START-UP NY, inkibatè “Hot Spots,” New York State Venture Capital 

Fund, ak NYS Innovation Network, yo tout pral ankouraje lespri antreprenè ak devlopman wot teknoloji 

atravè patenarya piblik-prive. 

 

“Se yon bèl opòtinite pou mwen, pou CNSE, ak pou SUNY, epi mwen kontan anpil pou m travay ak lidè 

atravè eta a pou sipòte vizyon Gouvènè a, kap pèmèt sistèm edikasyon pi avanse nasyon an benefisye 

etidyan, anteprenè ak moun New York atravè kreyasyon nouvo opòtinite edikasyon, biznis, ak wot 

teknoloji,” te deklare Doktè Shahedipour-Sandvik. “M espere travay ak kòlèg mwen yo nan Research 

Foundation ak SUNY pou nou konstwi nan yon mannyè kreyatif ak efikas nouvo baz pou rechèch nan tèt 

ansanm.”  

 

Doktè Shahedipour-Sandvik, ki gen rechèch aktyèl li nan CNSE konsantre sou devlopman materyèl 

optoelektwonik Nitri III ak striki band laj ak aparèy wot pèfòmans, pral pase 50 pousan tan li nan 

Fondasyon Rechèch la pandan ane akademik 2013-14 la. Travay kowòdinasyon ak sipò li pral kouvri epi 

konsènen kominikasyon, relasyon federal, platfòm kolaborasyon, devlopman pwopozisyon analitik done, 

esperyans rechèch pou etidyan, atelye, Apèl Dòf ak sibvansyon ak bidjè Rezo.  

 

SUNY Research Foundation pran angajman pou $4 milyon dola pou sipòte Rezo Ekselans Rechèch yo. Kat 

rezo yo se SUNY 4E (Enèji, Anviwonman (Environment), Ekonomi, ak Edikasyon); SUNY Health Now; 

SUNY Brain; ak SUNY Materials and Advanced Manufacturing. Chak rezo pral rasanble syantifik ak 

etidyan ki nan kanpis SUNY toupatou nan eta a pou kolabore sou pwogram rechèch komen sou sijè 

spesifik, pou kreye yon anviwònman rechèch ki pi apwofondi ak efikas nan Eta New York pandan y ap 

ogmante opòtinite akademik ak pwofesyonèl pou etidyan yo. 

 

 Presidential Fellowship ProgramFondasyon Rechèch la founi yon opòtinite inik pou kandida kalifye 

kapab enfliyanse epi kontinye ak pwogram rechèch SUNY an.  

